
Ribhuproktam Vedashastramahasaram

ఋభుప్రోక్తం   వేదశాస్త్రమహాసారమ్

(అఖణ్డైకరసం  సర్వమ్)

అత్యద్భుతం ప్రవక్ష్యామి  సర్వలోకేషు దుర్లభమ్  ।
వేదశాస్త్రమహాసారం  దుర్లభం  దుర్లభం  సదా ॥ ౭.౧॥
అఖణ్డైకరసో  మన్త్రమఖణ్డైకరసం   ఫలమ్ ।
అఖణ్డైకరసో  జీవ అఖణ్డైకరసా  క్రియా  ॥ ౭.౨॥
అఖణ్డైకరసా  భూమిరఖణ్డైకరసం  జలమ్ ।
అఖణ్డైకరసో  గన్ధ అఖణ్డైకరసం  వియత్ ॥ ౭.౩॥
అఖణ్డైకరసం  శాస్త్రం  అఖణ్డైకరసం  శ్రుతిః  ।
అఖణ్డైకరసం  బ్రహ్మ  అఖణ్డైకరసం  వ్రతమ్  ॥ ౭.౪॥
అఖణ్డైకరసో  విష్ణురఖణ్డైకరసః   శివః ।
అఖణ్డైకరసో  బ్రహ్మా  అఖణ్డైకరసాః  సురాః ॥ ౭.౫॥
అఖణ్డైకరసం  సర్వమఖణ్డైకరసః  స్వయమ్ ।
అఖణ్డైకరసశ్చాత్మా  అఖణ్డైకరసో  గురుః ॥ ౭.౬॥
అఖణ్డైకరసం  వాచ్యమఖణ్డైకరసం  మహః ।
అఖణ్డైకరసం  దేహ అఖణ్డైకరసం  మనః ॥ ౭.౭॥
అఖణ్డైకరసం  చిత్తం అఖణ్డైకరసం  సుఖమ్ ।
అఖణ్డైకరసా  విద్యా అఖణ్డైకరసోఽవ్యయః  ॥ ౭.౮॥
అఖణ్డైకరసం  నిత్యమఖణ్డైకరసః  పరః ।
అఖణ్డైకరసాత్కిఞ్చిదఖణ్డైకరసాదహమ్   ॥ ౭.౯॥
అఖణ్డైకరసం  వాస్తి అఖణ్డైకరసం  న హి ।
అఖణ్డైకరసాదన్యతఖణ్డైకరసాత్పరః   ॥ ౭.౧౦॥

అఖణ్డైకరసాత్స్థూలం   అఖణ్డైకరసం  జనః ।
అఖణ్డైకరసం  సూక్ష్మమఖణ్డైకరసం  ద్వయమ్ ॥ ౭.౧౧॥
అఖణ్డైకరసం  నాస్తి అఖణ్డైకరసం  బలమ్ ।
అఖణ్డైకరసాద్విష్ణురఖణ్డైకరసాదణుః    ॥ ౭.౧౨॥
అఖణ్డైకరసం  నాస్తి అఖణ్డైకరసాద్భవాన్  ।
అఖణ్డైకరసో  హ్యేవ అఖణ్డైకరసాదితమ్  ॥ ౭.౧౩॥
అఖణ్డితరసాజ్జ్ఞానం   అఖణ్డితరసాత్స్థితమ్   ।
అఖణ్డైకరసా  లీలా (లీనా)అఖణ్డైకరసః  పితా ॥ ౭.౧౪॥
అఖణ్డైకరసా  భక్తా అఖణ్డైకరసః  పతిః ।
అఖణ్డైకరసా  మాతా అఖణ్డైకరసో  విరాట్ ॥ ౭.౧౫॥
అఖణ్డైకరసం  గాత్రం  అఖణ్డైకరసం  శిరః ।
అఖణ్డైకరసం  ఘ్రాణం  అఖణ్డైకరసం  బహిః ॥ ౭.౧౬॥
అఖణ్డైకరసం  పూర్ణమఖణ్డైకరసామృతమ్   ।
అఖణ్డైకరసం  శ్రోత్రమఖణ్డైకరసం    గృహమ్ ॥ ౭.౧౭॥
అఖణ్డైకరసం  గోప్యమఖణ్డైకరసః  శివః ।
అఖణ్డైకరసం  నామ అఖణ్డైకరసో  రవిః ॥ ౭.౧౮॥
అఖణ్డైకరసః  సోమః అఖణ్డైకరసో  గురుః ।
అఖణ్డైకరసః  సాక్షీ అఖణ్డైకరసః  సుహృత్ ॥ ౭.౧౯॥
అఖణ్డైకరసో  బన్ధురఖణ్డైకరసోఽస్మ్యహమ్   ।
అఖణ్డైకరసో  రాజా అఖణ్డైకరసం  పురమ్ ॥ ౭.౨౦॥
అఖణ్డైకరసైశ్వర్యం   అఖణ్డైకరసం  ప్రభుః  ।
అఖణ్డైకరసో  మన్త్ర అఖణ్డైకరసో  జపః ॥ ౭.౨౧॥
అఖణ్డైకరసం  ధ్యానమఖణ్డైకరసం  పదమ్ ।
అఖణ్డైకరసం  గ్రాహ్యమఖణ్డైకరసం   మహాన్ ॥ ౭.౨౨॥
అఖణ్డైకరసం  జ్యోతిరఖణ్డైకరసం  పరమ్ ।
అఖణ్డైకరసం  భోజ్యమఖణ్డైకరసం  హవిః ॥ ౭.౨౩॥

అఖణ్డైకరసో  హోమః అఖణ్డైకరసో  జయః ।
అఖణ్డైకరసః  స్వర్గః  అఖణ్డైకరసః  స్వయమ్ ॥ ౭.౨౪॥
అఖణ్డైకరసాకారాదన్యన్నాస్తి  నహి క్వచిత్ । ౭।౨౫(౧)

॥ ఇతి శివరహస్యాన్తర్గతే  ఋభుప్రోక్తం   వేదశాస్త్రమహాసారం  సమ్పూర్ణమ్  ॥
-॥ శ్రీశివరహస్యమ్  । శఙ్కరాఖ్యః షష్ఠాంశః  । అధ్యాయః ౭ । ౧-౨౫(౧)॥

- .. shrIshivarahasyam . shankarAkhyaH ShaShThAMshaH . adhyAyaH 7 . 1-25(1) ..

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

